
請詰難圓丘六議劄子
维基文库 � 免费全文 � CC BY-SA 4.0

請詰難圓丘六議劄子

作者：蘇軾　北宋

本作品收錄於《東坡全集�》

元祐八年三月二十二日，端明殿學士兼翰林侍讀學士左朝奉郎守禮部尚書蘇軾劄子奏。

臣近奏論圓丘合祭天地，非獨適時之宜，亦自然上合三代六經，為萬世不刊之典，然臣

不敢必以為是，故發六議以開異同之端。欲望聖旨行下，令議者與臣反覆詰難，盡此六

議之是非，而取其通者，則其論可得而定也。今奉聖旨，但雲令集議官集議聞奏。竊慮

議者各伸其意，不相詰難，則是非可否，終莫之決。雖聖明必有所擇，而人各自為一議，

但欲遂其前說，豈聖朝考禮之本意哉？臣今欲乞集議之日，若所見不同，即須畫一難臣

六議，明著可否之狀，不得但持一說，不相詰難。臣非敢自是而求勝也，蓋欲從長而取

通也。若議不通，敢不廢前說以從眾論。取進止。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

